
ՀԻՄՆԱՎՈՐՈՒՄ
  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը 
 Հայաստանի Հանրապետության կառավարության որոշման նախագծով կատարվող փոփոխությունները պայմանավորված են «Արամ Խաչատրյան» համերգասրահում տեղադրված «Rieger-Kloss» երգեհոնի ընթացիկ վերանորոգում իրականացնելու անհրաժեշտությամբ:
2. [bookmark: _Hlk157702200]Ընթացիկ իրավիճակը և խնդիրները
   «Արամ Խաչատրյան» համերգասրահում «Rieger-Kloss» երգեհոնը տեղադրվել է 1970 թվականին և տևական ժամանակ է կարիք ունի վերանորոգման: Երգեհոնի շարունակական օգտագործումն ապահովելու և վերանորոգման աշխատանքներն իրականացնելու նպատակով «Արամ Խաչատրյան» համերգասրահի տնօրինությունը դիմել է ոլորտում առաջատար և աշխարհահռչակ մասնագիտացված ընկերություններին՝ երգեհոնի վերանորոգման աշխատանքները ստանձնելու առաջարկով: Բանակցությունների և մասնագիտական քննարկումների արդյունքում այդ պատասխանատու աշխատանքը վստահվել է ավստրիական հեղինակավոր «Ռիգեր-Օրգելբաու» ԳՄԲՀ ընկերությանը, որի կողմից ներկայացված երգեհոնի վերանորոգման նախագծի իրականացման նախահաշիվը կազմում է 768,174 եվրոյին համարժեք 345,678,300 ՀՀ դրամ (այս արժեքի մեջ ներառված չեն ՀՀ ներմուծվող ապրանքների մաքսազերծումը, մասնագետների ճանապարհածախսը և կեցությունը, ոչ ռեզիդենտի շահութահարկը, ԱԱՀ-ն, 4% գնային ինդեքսը և չնախատեսված ծախսերը (10%)): 
   Երգեհոնի ապամոնտաժումը և պահեստավորումը կիրականացվի 2026 թվականի հուլիս-օգոստոս ամիսների ընթացքում, տեխնիկական վերատեղադրումը' 2027 թվականի հունվար-փետրվար ամիսներին, իսկ 2027 թվականի հուլիս-օգոստոս ամիսներին' երգեհոնի ընդհանուր կարգաբերումը: Երգեհոնի վերականգնման աշխատանքների ավարտը նախատեսվում է իրականացնել 2027 թվականի սեպտեմբեր ամսին: Վերականգնման աշխատանքների իրականացման նախագծի ընդհանուր բյուջեն կազմում է 588400,0 հազար դրամ, որից 2026 թվականին ակնկալվող գումարը կազմում է 242,000,0 հազար դրամ: Երգեհոնի վերանորոգումը հնարավորություն կտա վերականգնել երգեհոնի լիարժեք հնչողությունը:
3. [bookmark: _Hlk158915269]Կարգավորման նպատակը և բնույթը
2026 թվականին վերանորոգման աշխատանքները սկսելու համար անհրաժեշտ է  242,000.0 հազար դրամ գումար, որն  ապահովելու համար կատարվում է վերաբաշխում «1168. Արվեստների ծրագիր», «32008. Երաժշտական գործիքների ձեռքբերում» միջոցառումից՝ 144,855.0 հազար դրամ, «1168. Արվեստների ծրագիր», «11005.Մշակութային միջոցառումների իրականացում» միջոցառումից՝ 28,000.0 հազար դրամ, «1146.Հանրակրթության ծրագիր», «11026.Մասնակցություն սովորողների միջազգային գնահատման ծրագրին /PISA/» միջոցառումից՝ 69,145.0 հազար դրամ:  
Հաշվարկված գումարից 2027 թվականի համար անհրաժեշտ 346,400.0 հազար դրամը նախատեսված է 2027-2029 թվականների ՀՀ ԿԳՄՍ նախարարության կողմից ներկայացված ՄԺԾԾ հայտում: 
Հարկ է նշել նաև, որ նվազեցվող միջոցառումների գծով մինչև տարեվերջ ֆինանսական միջոցների վերականգնման անհրաժեշտությունը բացակայում է: 
4. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության մասնագետների կողմից:
5. Իրավական ակտի կիրարկման դեպքում ակնկալվող արդյունքը
  Եզակի նշանակություն ունեցող սյս երաժշտական գործիքի վերականգնումը  «Արամ Խաչատրյան» համերգասրահ կբերի նոր և ինքնատիպ երկացանկ: Այն նաև խթան կհանդիսանա հետագայում նորովի ներկայանալու մշակութասեր հայ հասարակությանը, ինչպես նաև արտերկրից ժամանած ներկայացուցիչներին և միջազգային հյուրերին: 
6.  Իրավական ակտի փոփոխման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն
  Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ չի առաջացնում: 
    2026 թվականին երգեհոնի վերանորոգման աշխատանքների իրականացման համար անհրաժեշտ գումարն  ապահովելու  նպատակով առաջարկվում է որոշման նախագծով ներկայացվող վերաբաշխումը:
7. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
[bookmark: _GoBack]8. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. ծրագիր, ոլորտային և/կամ այլ ռազմավարություններ». 
Որոշման նախագիծը համահունչ է Հայաստանի Հանրապետության կառավարության 2021-2026 թվականների գործունեության միջոցառումների ծրագրի 33 կետին (Հայ մշակույթի հանրահռչակում, հանրային լայն մասնակցության ապահովում մշակութային կյանքին) և  Հայաստանի Հանրապետության մշակույթի պահպանության, զարգացման և հանրահռչակման 2023-2027 թվականների ռազմավարության (մասնավոր նպատակ 4.1 «Մշակութային և արտաքին քաղաքականության համադրում և ներդաշնակեցնում» և մասնավոր նպատակ 4.2 «Հայաստանի ճանաչելիության բարձրացում»): 
9. Այլ տեղեկություններ.
Չկան:



